
यस अध्यायको निम्ति पढ्नुहोस्: उपदेशक ४:९÷१२, भजन ३७, फिलिप्पी १:५÷१८, एफिसी ४:१५,१६, कलस्सी १:२८,२९।
स्मरण गर्नुपर्ने पद: ×धेरै मानिसहरूको सामु मैले सिकाएको छु भनेर तिमीले सुनेका वा देखेका छौ। मबाट सुनेका कुराहरू तिमीले बिश्वास गर्न सक्ने मानिसहरूलाई पुर्‍याइदेऊ। तिमीले तिनीहरूलाई सिकायौ भने तिनीहरूले पनि अरूहरूलाई सिकाउन सक्षम् हुनेछ।" (२ तिमोथी २:२ रूपान्तरित)।
मूल सोच: सुसमाचार तथा परमेश्वरका सत्य वचनहरू अरूलाई सुनाउन चर्चका अगुवा तथा पास्टरहरूमा मात्र सिमित राखिएको छैन। सत्यलाई जताततै छर्ने येशूका अनुयायी हुँ भनेर दावी गर्ने प्रत्येक भक्तजनको धर्म वा कर्तव्य हो।
सबै विश्वासीहरूले परमेश्वरले दिनुभएको खुबीलाई पहिचान गर्नु अत्यन्त आवश्यक छ। चुनिएका अगुवाहरूसँग एकमत भएर विश्वासीहरूले परमेश्वरको काम गरेका थिए भन्ने धेरै उदाहरणहरू बाइबलमा दिइएकाछन्।
     
×पावल र तिनका मित्रहरू अर्थात् दल" भनेर लुका १३:१३मा सम्वोधन गरिएकोले प्रचारप्रसार गर्ने काममा एकलै थिएन भनेर देखाउँछ। पावललाई मिसिनेरी अर्थात् सुसमाचार प्रचारप्रसार गर्ने कार्यदलका अगुवा भनेर चिनिएका थिए। त्यस दलमा अरूहरूसाथै बर्णवास पनि थिए। पावल र बर्णावासको बिचमा कार्यगत एकता थियो, र तिनीहरू एक आपसमा नजिक रहेर सँगसँगै काम गरेका थिए भनेर लुकाले हामीलाई भन्दछन् (प्रेरित १३:५०, १४:१)।
    
स्थानिय चर्चको प्रचारप्रसार र गवाही दिने कार्यक्रममा विश्वासीलाई सहभागी बनाउन कहिलेकाहिँ मुश्किल भएको हामी पाउँछौँ। त्यो केवल विश्वासीको मात्र दोष हो भनेर भन्न मिल्दैन। चर्चको कार्यक्रममा खुबी भएका मानिसहरूलाई चर्चका अगुवाहरूले नखोजेको कारणले पनि त्यो समस्या खडा भएको हुन्छ।
   
कसरी व्यक्तिगतरूपमा प्रचारप्रसार र गवाही दिएर चर्चको कार्यक्रममा सहायता पुर्‍याउन सक्छ भनेर हामीले गत अध्यायमा हेरेका थियौँ। चर्चमा केहि समूहगत योजनालाई यस अध्यायमा हामी हेर्नेछौँ, जसमा चर्चका गैर÷कर्मचारी अर्थात् प्रत्येक विश्वासीले भाग लिन सक्दछ। 
१॰ दुवै दायाँ र वायाँ हातले के गरिरहेकाछन् भनेर एक आपसलाई थाहा दिनु (उपदेशक ४:९÷१२)
   
चर्चका प्रायजसो सबै विश्वासीहरू कुनै न कुनै रूपमा व्यस्त छन्। अरू कुनै कुनैचाहिँ विभिन्न कारणले गर्दा चर्चको कार्यक्रममा भाग नलिइकन हात बाँधेर वस्दछन्। तर जेसुकै भएतापनि चर्चले समूहगत रूपमा के योजना बनाइरहेकाछन् भनेर प्रायजसो चर्चमा आउने विश्वासीहरूलाई थाहा नदिएको हुनाले तिनीहरूलाई थाहा हुँदैन। त्यसको फलस्वरूप चर्चले निर्णय गरेको लक्ष्यमा पुग्न तिनीहरूले कस्तो योगदान दिन सक्छ भन्ने कुरालाई बुझ्न चर्चका अगुवाहरू असफल भएको पाइन्छ। 
    
चर्चको अगुवा र विश्वासीहरू बिच एक आपसमा तालमेल गरेर चलियो भने कति हितकर हुनसक्छ भनेर राजा सोलोमनले उपदेशक ४:९÷१२मा हामीलाई सुझाव दिएका छन्, पढ्नुहोस्। अरू परिस्थितिमा पनि राजा सोलोमनको त्यो अर्ती किन उपयोगी हुनसक्दछ?
     
मानिसहरू जहाँ भएतापनि वा जुनसुकै परिस्थितिमा पनि एक आपसमा सहायता र हेरबिचार गर्नुपर्छ भनेर ती पदहरूले औँल्याउँदछन्। दुई वा तिन जनाको निम्ति जे उचित छ त्यहि स्थानिय चर्चमा लागु हुन्छ। उपदेशक ४:९÷१२लाई राम्ररी बुझेर आत्मसात् गर्न एक अर्कोले के काम गरिरहेकोछ भनेर थाहा पाउन जरूरी छ। यदि एकले अर्कोको काम वा योजना थाहा छैन भने अर्कोको आवश्यकता कसरी थाहा पाउने, अर्कोलाई कसरी सहायता गर्ने, र अर्कोलाई कहिले सहायता गर्ने भनेर थाहा पाउने? यदि ती बुँदा वा जिज्ञासाहरूको बारेमा सोच्यौँ भने प्रायजसो चर्चका सदस्यहरूलाई चर्चले केकाम गरिरहेको छ भन्ने कुराको ज्ञान नभएको हामी पाउँदछौँ। जसले गर्दा चर्चमा सक्षम् वा खुबी भएका विश्वासीहरू दुर्भाग्यवस आवश्यकता परेको बेलामा पनि हात बाँधेर बस्ने वाध्यतामा भएको पाइन्छ।
   
चर्चको कार्यक्रममा अगाडि नभएको कारणले र कसैले पनि हौशला दिने मन नगरेकोले कतिपय विश्वासीहरू परमेश्वरको सेवाकार्य गर्न आफूहरू सक्षम् नभएको महशूस गरिरहेका हुन्छन्। त्यत्तिमात्र होइन, मलाई कसैले वास्ता गर्दैन, मेरो खुबीको कदर कसैले गर्दैन भनेर उनीहरूमा भएको शिपपनि त्यसै खेर गइरहेको छ। फेरि खुबी भएको मानिसको बारेमा अरूलाई थाहा नभएकोले पनि त्यस मानिसको ज्ञान खिइरहेको हुनसक्दछ। कतिपय विश्वासीहरूले चर्चमा के भइरहेको छ सो थाहा नपाउँदा चर्चको योजनामा योगदान दिन चाहनेहरू पनि निरूत्साह भएर बसेका हुन्छन्।
     
प्रारम्भकालमा चर्चका विश्वासीहरूले चर्चको कार्ययोजनामा विभिन्न सेवा गरेर टेवा दिइरहेका थिए भनेर प्रेरित १६:१४,१५, र ३४मा वर्णन गरिएको छ। सुसमाचार प्रचार गर्ने योजनामा ती विभिन्न कामहरूले कसरी सहायता गर्नसक्छन् भनेर सोचेर टिप्नुहोस्।
    
झट्ट हेर्दा, त्यहाँ उल्लेख गरिएका कार्यविभाजनसँग चर्चको गवाही दिने र प्रचार गर्ने कार्यक्रमसँग सरोकार नभएको देखिन्छ। तर नियालेर हेरियो भने सुसमाचार प्रचारप्रसार गर्ने योजनामा ती कामहरूको भूमिका उल्लेखनीय भएको हामी पाउँछौँ। प्रचारकहरूलाई खान बस्न दिने वा अतिथी सत्कार गर्ने कामलाई पनि महत्त्वपूर्ण मान्नुपर्दछ। फेरि सार्वजनिक कार्यक्रममा आगन्तुकहरूलाई स्वागत गर्नु पनि कम महत्त्वको काम होइन। चर्चको कार्यक्रम के छ भनेर विश्वासीहरूलाई थाहा दिँदा त्यसको निम्ति धेरै स्वयँसेवकहरू परिचालन गर्न सकिन्छ। ती स्वयँ सेवकहरूले पनि चर्चको कार्यक्रममा तिनीहरूको भूमिका महत्त्वपूर्ण हुन्छ भनेर थाहा पाए तिनीहरूको सहायता अझ बढि लिन सकिन्छ। यसले गर्दा एक हातले गरेको काम अर्को हातले थाहा पाउनु जरूरी भएको देखिन्छ।
  
तपाईँको चर्चको प्रचारप्रसार गर्ने र गवाही दिने कार्यक्रमको बारेमा सोच्नुहोस्। तपाईँ सरिक हुनुभएको चर्चको लक्ष्य र योजनाको बारेमा तपाईँलाई के थाहा छ? चर्चको लक्ष्य यस वर्षमा के छ, के तपाईँले चासो देखाउनुभएको छ?  सुसामाचार फैलाउन जुन काम चर्चले गरिरहेको छ, त्यसमा तपाईँ कसरी सहभागी हुन सक्नुहुन्छ?
२॰ एक आपसमा सहमत भएर सुसमाचारको प्रचारप्रसारको निम्ति योजना बनाउनु (१ कोरन्थी १४:४०)
    
चर्चको प्रचारप्रसार गर्ने कामको योजना प्रायजसो केवल एक दुईजनाले मात्र बनाउँछन्। अनि जब योजना बनाइसकेको हुन्छ तब ती केहि व्यक्तिहरूले अरूलाई सहभागी गराउन प्रयास गर्दछन्। (अनि त्यस योजनामा सबैजना सहमत हुन्छ भन्ने नै हुँदैन)। त्यसकारण चर्चको कार्यक्रम बनाउने बेलामा वढि विश्वासीहरू सहभागी भए धेरै असल हुन्छ।
  
×तर सबै काम शिष्टतापूर्वक र सुव्यवस्थित ढँगले हुनुपर्दछ।" भनेर पावलले १ कोरन्थी १४:४०मा उल्लेख गर्दछन्। चर्चका कुनै पनि कार्यक्रमहरू योजनावद्ध तरिकाले जानु आवश्यक छ भनेर पावलको भनाइले कसरी देखाइएको छ? बिना योजना र एक जना दुई जनाले अपर्झत वा जसरी मनमा आयो त्यसरी नै चर्चको कार्यक्रम बनाउनु भनेको योजनाहिन र अव्यस्थित कार्यक्रम हो भनेर पावलको भनाइले के पुष्टि गर्दैनन् र? 
   
गवाही दिने र प्रचारप्रसार गर्ने योजनामा धेरै चर्चले भूल गरेको पाइन्छ। चर्चले आफ्ना लक्ष्यहरू निर्धारण त गर्छ नै, तर त्यसमा पुग्न आवश्यक योजना बनाउन असफल भएको  पनि पाइन्छ। ठोस लक्ष्यबिना नै तिनीहरूले केहि योजना बनाउन प्रयास त गर्छन्। वा परिणाम तथा लक्ष्यलाई ध्यान नदिएर प्रचारप्रसार गर्ने कार्यक्रम जुटाउन पनि खोज्छन्। याद गर्नुहोस्, लक्ष्य र योजना सँगसँगै जानुपर्दछ। तर लक्ष्यहरू जहिले पनि पहिला हुनुपर्दछ, अनि ती लक्ष्यहरूलाई पूरा गर्न योजना बनाउनुपर्दछ। विगतमा प्रचारप्रसार गरेको कार्यक्रमलाई मूल्याङ्कन गर्न सकियो भने आउने कार्यक्रमलाई कसरी सफल बनाउने भनेर योजना बनाउन सकिन्छ। चर्चले निर्धारण गरेका बिभिन्न लक्ष्यहरूलाई पूरा गर्न कस्ता कस्ता कदमहरू चाल्नुपर्छ भनेर विगतको कार्यक्रमको परिणामले देखाउनसक्दछ।
   
प्रत्येक चर्चले त्यस चर्चको उद्देष्य के हो सोप्रति संवेदनशील हुनुपर्दछ। अनि त्यो उद्देष्यमा पुग्न कस्ता कस्ता कार्यक्रमहरू बनाउनुपर्छ र त्यसको अनुगमन कसरी गर्नुपर्छ भनेर चर्चका योजनाकारहरूले तय गर्नुपर्दछ। चर्चले बनाउने कुनै पनि योजनामा जतिसक्यो त्यति धेरै बिश्वासीहरूलाई सहभागी बनाउनु पर्छ भनेर चर्चका अगुवाहरूको मनमा हुनुपर्दछ। त्यसले गर्दा अरू विश्वासीहरू पनि चर्चको योजनामा आफ्नो पनि योगदान छ भनेर गौरब गर्न सक्दछ। यदि त्यस कुरामा ध्यान दिइएन भने ठूला ठूला वा लामो योजना बनाउँदा केवल केहि मात्र मरिमरि खट्नु परेको हुन्छ र अरूचाहिँ पन्छिरहेका हुन्छन्। त्यस परिवेशमा चर्चको योजना सफल हुन्छ भन्ने छैन।
   
भजन ३७ पढ्नुहोस्। गवाही दिने र प्रचारप्रसार गर्ने कार्यक्रमको सफलता कसरी हुनसक्दछ भनेर त्यस भजनले हामीलाई सिकाउँदछ। हाम्रो कामको सफलतालाई त्यहाँ उल्लेख गरिएका प्रतिज्ञा र आशाबाट हामी कस्तो हौशला पाउन सक्दछौँ? त्यहाँ उल्लेख गरिएका शुत्रहरूबाट हामी के सिक्नसक्दछौँ? 
३॰ एक दल (टीम) भएर काम गर्नु (मत्ती १०:२÷४)
   
कहिलेकाहिँ चेलाहरू अलग अलग भएर उनीहरूको बिश्वास अरूलाई बाँडेका थिए भन्ने कुरा सोच्नु बेमनासिब त होइन। तर प्रायजसो तिनीहरू एकजुट भएर एक आपसको सेवा गरेका थिए। अरू बिश्वासीहरूले पनि उनीहरूलाई सहायता गरेका थिए। सबै जना एकजुट भएर सबै योजना बनाउनु भनेको बिषेश काम हो। यदि यो प्रक्रियामा चर्च चल्न सक्यो भने अरू सदस्यहरूबाट समर्थन र उत्साह प्राप्त हुन्छ। एकमत भएर चलेको कार्यदलको काम फलिफाप पनि हुन्छ।
   
सफल गवाही कसरी दिने र प्रचारप्रचार कसरी गर्ने भन्ने योजनाको खाका बाइबलले हामीलाई दिइएको छ। आज पनि यदि कुनै महत्त्वपूर्ण काम परमेश्वरले गराउन चाहनुहुन्छ भने उहाँले एक अगुवालाई चुनेर कार्यदललाई प्रेरणा दिनुहुन्छ। परमेश्वरको त्यो कदमलाई कसैले पनि अचम्म मान्नुपर्दैन।
   
मत्ती १०:२÷४, मर्कूस ३:१६÷१९ र लूका ६:१२÷१६ पढ्नुहोस्। के सरल पाठ ती सूचीबाट हामी सिक्न सक्दछौँ?
    
सुरूका विश्वासीहरू एकजुट भएर काम गरेका थिए भन्ने कुरामा केहि शङ्का छैन। एक समूह भएर काम गर्नु तिनीहरूको निम्ति उचितै थियो। प्रत्येक विश्वासीमा आआफ्नै विशेष बरदान र शिप थिए जुन अरूमा थिएन। तर सबै जना एकजुट भएर काम गरे एक आपस सुरक्षित भएको महशूस पनि हुन्छ। तपाईँले के गरिरहनुभएको छ अरूले हेरिनै रहेको हुन्छ। अरूले तपाईँलाई सरसल्लाह दिन सक्दछ। तपाईँ गलत बाटोमा हिँड्नु भएको छ भने त्यसबाट अर्कोले तपाईँलाई सतर्क गर्न सक्छ र सुरक्षा पनि दिनसक्छ। एकै ढिक्का भएर काम गरिरहेका बिश्वासीलो दाजुभाई तथा दिदिबहिनीहरूले एक आपसमा के भइरहेको छ सो चनाखोसाथ हेरिरहने अवसर पाउँदछ। यसरी पूरा समूहगत रूपमा मिलेर काम गरियो भने मानिसलाई परमेश्वरमा ल्याउने साझा लक्ष्य पूरा हुन्छ। त्यो नितिलाई अपनाएर बाहिर समाजमा विश्वासीहरू चल्नु नै आदर्श निति हो। 
   समूहगत रूपमा एक दल भएर प्रचारप्रसार र गवाहीका कार्यक्रममा फिलिप्पीका विश्वासीहरू संलघ्न भएका थिए भनेर फिलिप्पी १:५÷१८ले कसरी वयान गर्दछन्?
   
सुसमाचार प्रचारमा तिनीहरू पनि सहकर्मी भएका थिए भनेर पावलले फिलिप्पीको किताव सुरू गर्दछन् (फिलिप्पी १:५)। डर नमानिकन (फिलिप्पी १:१४) तिनीहरूले परमेश्वरको वचन प्रचार गरेका थिए र साथै सुसमाचार प्रचारको निम्ति तिनीहरूले सहायता गरेका थिए। तिनीहरूले सुसमाचारको समर्थन गरेकोले पावलले तिनीहरूको सराहना प्रकट गरेका थिए (फिलिप्पी १:७)। ख्रीष्टको प्रचारमा निरन्तरता पाएकोले आफू कत्तिको आनन्दित भएका थिए भनेर पावलले आफ्नो खुशी तिनीहरूसँग बाँड्दछन् (फिलिप्पी १:१५÷१८)। फिलिप्पीको पत्र पावलले चर्चलाई लेखेका थिए तर कुनै व्यक्ति विशेषलाई होइन भनेर हामीलाई बुझ्नुपर्दछ। तर जुनसुकै व्यक्ति जसले ख्रीष्टको बारेमा प्रचार गर्दछ त्यसलाई पनि फिलिप्पीको पत्र लेखिएको थियो भनेपनि हुन्छ। फिलिप्पीका चर्चले समूहगत भएर येशूको बारेमा प्रचारप्रसार गरेका थिए भनेर पावलले तिनीहरूको प्रशंसा गरेको कुरा उनको पत्रले देखाउँदछ।
    
तपाईँको प्रतिरक्षाको निम्ति चर्चको समूहले मनाहि गरेको कामलाई आफूखुशी गर्न तपाईँ कहिलै अघिसर्न कोशिष गर्नुभएको छ? गवाही दिन र प्रचार गर्न तपाईँ जोशिलो होला। तर चर्चमा भएको कार्यदलसँग एकमत भएर काम गर्नु तपाईँकै हितको निम्ति हो भन्ने कुरालाई बुझ्नु आवश्यक छ। चर्चका विभिन्न समूहसँग मिलेर काम गर्दा आफ्नो भाऊ खोज्नु हुँदैन, तर नम्र भएर जिम्मेवारी वहन गर्नु कत्तिको उचित र महत्त्वपूर्ण छ भनेर के तपाईँले आत्मसात् गर्नु भएको छ?
४॰ चर्चमा भएका प्रत्येक व्यक्तिले आआफ्नो जिम्मेवारिलाई स्विकारगर्दै काम गर्नु (एफिसी ४:१५,१६)
   
यदि कुनै पनि प्रचारप्रसार कार्यक्रममा चर्चका पदाधिकारीहरू र विश्वासीहरू एक भएर काम गरे त्यसलाई परमेश्वरले आशिष दिनुहुन्छ। यदि नयाँ नियमलाई राम्ररी अध्ययन गर्न सक्यौँ भने त्यसमा इसाईहरू कसरी मिलेर काम गर्ने र कसरी जीउने भनेर धेरै नितिनिर्देशनहरू लेखिएको पाउँछौँ। यसका पानाहरूमा ×एक आपसमा" भन्ने वाक्य जताततै फैलिएको पाउँछौँ। एक आपसमा प्रेम गर भनेर हामीलाई प्रोत्साहित गरिएको छ (यूहन्ना १५:१२), भने एक आपसलाई क्षमा देऊ (एफिसी ४:३२), र एक आपसको निम्ति प्रार्थना गर (याकूब ५:१६) भनेर लेखिएको छ। ×एक आपस" भन्ने वाक्यकोसाथ सम्पूर्ण चर्च, यसका काम र बिकास तथा उत्थानको निम्ति विश्वासीहरू कसरी एकजुट हुनुपर्दछ भन्ने कुरा पनि समावेश भएको हामी पाउँछौँ।
   
एफिसी ४:१५,१६ पढ्नुहोस्। सबैजना एकजुट भएर काम गर्नेसक्यौँ भने चर्चको बिकास र निर्माण कसरी गर्न सकिन्छ भनेर ती पदहरूमा उल्लेख गरिएकाछन्।
  
हामी येशू जस्तै भएर बढ्नसकौँ भन्ने परमेश्वरको सदिच्छा हो भनेर पावलले हामीलाई भन्दछन्। यसको अर्थ हामी सबै जना आत्मिक यात्रामा छौँ भनेर देखाउँदछ। भन्नौँ भने हामी प्रत्येकको आत्मिक यात्राको लक्ष्य नै हाम्रो जीवनबाट येशूलाई झल्काउने हो। तर प्रत्येक व्यक्ति आत्मिकरूपमा बिकसित भयो भने सारा चर्चनै शंख्या र आत्मामा बृद्धि हुन्छ।
   
जब विश्वासीहरू ख्रीष्टमा वढ्छन् तब गजबको काम त्यहाँ हुन्छ। चर्चको उत्थानको निम्ति सबैजना एकजुट हुन्छन्। व्यक्तिगत योगदानद्वारा चर्चको भलाइको निम्ति तिनीहरू एकमत हुन्छन् र एक ढिक्का पनि हुन्छन्। कुनै पनि चर्च सफलताको बाटोमा लम्कन चाहन्छ भने चर्चका प्रत्येक विश्वासीले आआफ्नो क्षेत्रमा व्यक्तिगत योगदान दिनुपर्दछ। चर्चको बिकास यसका प्रत्येक विश्वासीको जिम्मेवारी वहनमा भरपर्दछ।
   
येरुशलेममा पवित्र आत्माको निम्ति पर्खिरहेको बेलामा विश्वासीहरू के गरेर बसेन् त? हेर्नुहोस् प्रेरित १:१२÷१४। समूहगत भेला भएर परमेश्वरको आराधना गर्दा के हुनेरहेछ भनेर प्रेरित १:१२÷१४मा उल्लेख गरेको छ। सुरूका विश्वासीहरूमा पवित्र आत्मा आउनुको अर्थ तिनीहरू सुसमाचारको कामको निम्ति सक्षम् भए भनेर देखाइएको हो। पुरूष र महिला गरेर एकसय बिस जना जति भेलाभएका समूह निरन्तररूपमा प्रार्थनामा तल्लिन् भएका थिए। पवित्र आत्मा आउनुहुनेछ भनेर येशूले गर्नुभएको वाचाले तिनीहरू प्रार्थनामा एक हुन सकेका थिए। सुरूका विश्वासीहरू परमेश्वरको कामको निम्ति उहाँको शक्तिमा भर परेका थिए। त्यसकारण त्यस शक्तिको निम्ति एकमत भएर पर्खेका थिए। हामीले पनि चर्चको हैशियतले त्यहि निति अपनाउनुपर्दछ।
   
तपाईँको स्थानिय चर्चको बारेमा सोच्नुहोस्: प्रचारप्रसार, गवाही दिने कार्यक्रम, जनसमक्ष पुग्न कति समय दिइरहेको छ, कस्तो कार्यक्रम चलाइएको छ? चर्चमा भएका समस्याहरूप्रति समय बिताएको तुलनामा परमेश्वरको महिमाको निम्ति कति समय तपाईँको चर्च तथा विश्वासीहरूले समय बिताइरहेकाछन्? चर्चमा कसरी आराधना गर्ने, कस्ता सङ्गीतहरू बजाउने भन्ने कुरामा तपाईँको चर्च अल्झि रहेको छ कि परमेश्वरको महिमा कसरी गर्ने भन्ने कुरामा चिन्तित भइरहेको छ? सोच्नुहोस् र एक आपसमा छलफल गर्नुहोस्।
५॰ चर्चका विश्वासीहरूको बिचमा समूहगत एकताको आवश्यकता (कलस्सी १:२८,२९)
  
यदि व्यक्तिविशेषबाट इसाई विश्वास सुरू हुँदैन भने इसाई धर्मको औचित्य छैन भन्ने कतिपय मानिसहरूको कहावत छ। यसको अर्थ इसाई धर्मको अन्त व्यक्तिगत मानिसकै व्यवहार तथा नितिमा हुन्छ भन्न खोजेको पनि हो। प्रत्येक नयाँ विश्वासी सामूहिक चर्चको एक महत्त्वपूर्ण अङ्ग हुन् भनेर त्यस विश्वासीले मान्नुपर्दछ। प्रचारप्रसार र गवाही दिने कार्यक्रममा जसरी एकमत भएर भाग लिनुपर्दछ, त्यसरी नै कोहि मानिस नयाँ विश्वासी भएको छ भने त्यसलाई केवल एक दुई जनाको हातमा ×ल सङ्गती गर है" भनेर सुम्पनु हुँदैन। नयाँ विश्वासीहरूलाई आफ्नो बनाउन सारा चर्च संलग्न हुनुपर्दछ।
   अरूलाई बुझाउन, सम्झाउन, ख्रीष्टमा परिपक्व बनाउन चर्चको संलग्नता र आफ्नो कठोर प्रयासको बारेमा कलस्सी १:२८,२९मा पावलले आफ्नो भावना पोखाएका छन्। ती पदहरूबाट प्रत्येक विश्वासीप्रति पावलको लक्ष्य के हो भनेर हामी आत्मसात् गर्न सक्दछौँ, ती पदहरू पढ्नुहोस् र त्यसका मर्महरू बुझ्न कोशिष गर्नुहोस्।
    
स्थानिय चर्चका पदाधिकारी र विश्वासीहरूको ठिक लक्ष्य पनि प्रत्येक विश्वासीलाई ख्रीष्टको परिपक्वतामा बढ्न अग्रसर गराउनु हुनुपर्दछ (एफिसी ३:१९)। ख्रीष्टको चर्चमा मानिसहरूलाई ल्याउन र उहाँलाई ग्रहण गराउन जति प्रयास गरिन्छ त्यत्तिकै प्रयास नयाँ विश्वासीहरूलाई मिलाएर काम गर्नु महत्त्वपूर्ण मान्नुपर्दछ। प्रचारप्रसार आदि गर्ने काममा चर्चको सफलता जारी राख्‍न  नयाँ विश्वासीहरूलाई पनि सहभागी गराए चर्चको प्रयास र समय खेर जान्दैन। चर्चको प्रचारप्रसार र गवाही दिने कुनै पनि कार्यक्रमलाई लागु गर्न पहिला योजना बनाउनुपर्दछ। अनि त्यस कार्यक्रमको लागि तयार हुनुपर्दछ। यातायात, बालबालिकाको हेरचाह, कसले स्वागत गर्ने, प्रार्थना गर्ने समूह तथा कहाँ कहाँ को को घरमा गएर गएर प्रार्थना गर्न वा निम्त्याउने जस्ता विशेष ध्यान चर्चका पदाधिकारी वा योजनाकारहरूले दिनुपर्दछ। आजको सन्दर्भमा पनि चर्चका सबै विश्वासीहरूलाई कुनै न कुनै तरिकाले चर्चको प्रचारप्रसार गर्ने काममा हामीले समावेश गराउनुपर्छ भन्ने पावलको चाहना हुनसक्छ भन्नुमा कसैको दुईमत हुँदैन। देहायको जिज्ञासालाई सोच्नुहोस्:
  
कुनचाहिँ प्रश्न महत्त्वपूर्ण छ र किन: चर्चको जीवनमा र यसको कार्यक्रममा नयाँ विश्वासीहरूलाई कसरी समावेश गराउने? नयाँ विश्वासीहरूको जीवनमा चर्च कसरी पस्ने र तिनीहरूलाई आत्मिक बिकासमा बृद्धि कसरी गराउने? के ती दुवै प्रश्नहरूको एक आपससँग सम्वन्धित छन्? यदि छन् भने कसरी?
     
नयाँ विश्वासीको आत्मिक बृद्धि, त्यसलाई चर्चको कार्यक्रममा सहभागी गराउने र त्यसको आत्मिक अवस्था कस्तो छ भन्ने स्थितिलाई ख्याल राख्‍ने जिम्मेवारी जुन चर्चको सदस्य वा कर्मचारीले नयाँ विश्वासी बनायो त्यसकै हुन्छ भनेर प्रायजसो मानिसहरूले सोच्दछन्। पावलको उदाहरणलाई हेर्नुहोस्॰॰॰विभिन्न देशहरूमा गएर नयाँ विश्वासीहरू पनि बनाउने फेरि तिनीहरूको आत्मिक बृद्धिमा हेरचाह गर्ने के पावललाई सम्भव छ त? पावलले जसलाई इसाई बनाए त्यसको पूरा हेरचाह उनैले गरेका थिए भनेर बाइबलले भन्दैनन्। एउटै अगुवालाई ती सबै कामहरू गर्न असम्भव र कठिन हुन्छ। बरू नयाँ विश्वासीहरूको हेरचाह गर्ने जिम्मेवारी सम्पूर्ण चर्चको हुनुपर्दछ।
   कतिपय नयाँ विश्वासीहरू अगाडिको ढोकाबाट आउँछन् र पछाडिको ढोकाबाट जान्छन् र फेरि कहिलै पनि फर्कन्दैनन् भन्ने गुनासो प्रायजसो हामी सुन्छौँ। ती नयाँ विश्वासीहरूको अनन्त जीवनमा धोक्का दिने यस्तो काम दुर्भाग्यपूर्ण मान्नुपर्दछ।
    
तपाईँको आफ्नो स्थानिय चर्चको बारेमा सोच्नुहोस्। तपाईँ चर्च पास्टर, एल्डर वा चर्चको पदाधिकारी नभएतापनि चर्चको नयाँ सदस्यहरूलाई परमेश्वरमा बलियो बनाउन तपाईँले कसरी भूमिका खेल्न सक्नुहुन्छ? चर्चमा के कस्ता कार्यक्रमहरू छन् जहाँ तपाईँले चर्चको समूहमा नयाँ विश्वासीहरूलाई संलग्न गराउन सक्नुहुन्छ र तिनीहरूलाई चर्चको शिक्षादिक्षमा अटल बनाउन तपाईँको सक्रियता कस्तो हुनसक्दछ? 
उपसंहार:
थप जानकारी: प्रचारप्रसारको निम्ति व्यवहारिक लक्ष्यहरू निर्धारण गर्नु
  
चाहे चर्चले होस् वा सानो सेवाकार्य झुण्डले होस्, हामीले पुग्न सक्ने लक्ष्यहरूलाई सोचेर मात्रै सुसमाचारिय र गवाही दिने कार्यक्रम बनाउनुपर्दछ। देहायका केहि महत्त्वपूर्ण क्षेत्रहरूलाई सोच्नु हितकर हुन्छ: 

खर्चले धाउन सक्ने: वर्तमान परिप्रेक्ष्यमा जुनसुकै कार्यक्रमको आयोजना गरेतापनि आर्थिक श्रोत अर्थात् बजेटको ठूलो भूमिका हुन्छ। कार्यक्रमको लागि प्रचार गर्ने, यातायात, चाहिने सामानहरू, हुलाकको लागि टिकट, इमेल, जलपान आदि खर्चलाई ध्यान दिनुपर्दछ।
   
समर्थन जुटाउने: यदि पहिलो सुसमाचार र गवाही दिने कार्यक्रमले सफलता हासिल गर्‍यो भने अर्कोपल्ट पनि गर्नु राम्रो हुन्छ। हुनसक्छ तपाईँको सेवाकार्य गर्ने योजनाले निरन्तरता पाउनुपर्दछ। त्यसकारण पहिले नै तपाईँको कार्यक्रमलाई सफल बनाउन के चाहिन्छ भन्ने कुरालाई सोचिरहनुपर्दछ।
   
समयसापेक्षिक र मूल्याङ्कन गर्न सक्ने कार्यक्रम: तपाईँले तर्जुमा गर्नुभएको कार्यक्रमको प्रत्येक भागलाई मूल्याङ्कन गर्नुहोस्। सफल भयो भएन वा हुने वा नहुने कुरामा बिचारबिमर्स गर्नुहोस्। जुन सेवाकाम तपाईँले गरिरहनुभएको छ त्यसले निरन्तरता पाउन सक्छ कि सक्दैन वा त्यो फलदायक छ कि छैन भन्ने कुरामा बेलाबेलामा पुनर्विचार गरिरहनुपर्दछ। फेरि तपाईँको कार्यक्रमले चर्चको सम्पूर्ण योजनामा सहयोग गरेको छ कि छैन वा कसरी गर्न सक्छ सो पनि जाँचिरहन नभुल्नु होला।
चिन्तनमनन: 
अ॰ 
चौथो बुँदाको प्रश्न फेरि एक आपसमा छलफल गर्नुहोस्। जहाँ चर्चका विश्वासीहरू एक आपसको मनमुतावमा व्यस्त हुन्छन् तिनीहरूले परमेश्वरको काममा किन ध्यान दिनसक्दैनन्? बरू, झगडामा फसिरहेको चर्चले यदि मिलेर परमेश्वरको सुसमाचार काममा लाग्यो भने त्यो मनमुताव किन हट्न सक्दछ र साथै त्यसले विश्वासीहरूको बिचमा कसरि एकता ल्याउनु सक्दछ? झगडाबाट चर्चलाई तपाईँले कसरी टाडा राख्‍न सक्नुहुन्छ? सुसमाचार कार्यमा व्यस्त राखेर त्यस्ता मनमुटावलाई कसरी साम्य पार्न सकिन्छ? अनन्त जीवनको कुरामा त्यो काम किन महत्त्वपूर्ण मान्नुपर्दछ? 
आ॰ 
तलको अभिव्यक्तिलाई ध्यान दिएर पढ्नुहोस्। त्यो पढ्दा तपाईँले सेवाकार्य गर्ने स्थानिय चर्चको बारेमा सोच्नुहोस्। गवाही र प्रचारप्रसारको कार्यक्रमको कार्यदलमा कतिजना चर्चका विश्वासीहरू समावेश हुनुपर्दछ? कार्यदलका सदस्यहरूलाई तालिम दिन र संगठन गर्न तपाईँको भूमिका के हुनसक्छ? चर्चका अरू विश्वासी र पदाधिकारीहरूको कार्यदलसँग मिलेर काम गर्न के तपाईँको मनस्थितिले दिन्छ? ×चर्च पास्टरले सक्रिय विश्वासीहरूलाई आफूसँग मिलेर काम गर्न तालिम दिनुपर्दछ। अनि मात्र अविश्वासीहरूलाई परिवर्तन गर्न प्रयास गर्नुपर्छ।"÷एलेन जी ह्वाइट, गस्पल वर्कर्स, पृ॰ १९६बाट रूपान्तरित। तपाईँको चर्चका कतिजना विश्वासीहरूलाई मानिसको आत्मपरिवर्तन कसरी गर्ने र प्रभुमा ल्याउने भन्ने ज्ञान थाहा छ? यदि धेरैलाई थाहा छैन भने त्यस स्थितिलाई परिवर्तन गर्न के तपाईँले केहि गर्न सक्नुहुन्छ?
(((



सुसमाचार प्रसारप्रसार र आत्मपरिवर्तनको गवाही दिनुमा व्यक्तिगत भूमीका 





७






































८४








७३








७४








७५








६








८०








७९








७८








७७








८१








८२








८३











